
	క.	
బలిరాజ్యము, రామమహీ

తలపతిరాజ్యంబు, ధర్మతనయునిరాజ్యం

బిల నెట్టి దట్ల భోజువి

సలలితరాజ్యంబు సర్వసౌఖ్యములందున్.

	క.	
భ్రాజితమణిభూషాంబర

రాజివలన సమవిభావిరాజితు లగుటన్

భోజునియోలగమునఁ గవి

రాజుల రాజులను దెలియరా దెవ్వరికిన్.

	క.	
ఆపృథివీపతిధర్మం

బేపాటియొ కాని యాతఁ డేలెడుధరలో

నేపట్టునఁ బొడగానము

యూపస్తంభములు లేని యూ రొకచోటన్.

	చ.	
చతురత, నీతిపెంపునఁ, బ్రసన్నత, నున్నతవిద్యలందు, ధీ

రత, సుకుమారతన్, సుకవిరాజసమాజసమాశ్రయక్రమా

ద్భుతరతిఁ, గాంతిఁ, దేజమున, ధూతకళంకత, నెన్ని చూడఁగన్

నితఁ డొకరుండ పో నృపుల కెక్కుడు నాఁ దగుభోజుఁ డెప్పుడున్.



	 52







	చ.	
జనవర[1] భోజుఁ డట్లఖిలసమ్మతుఁడై ధర యెల్ల నేలుచున్

విను మొకనాఁడు జ్ఞానగుణవిశ్రుతుఁ డాధరణీతలేశ్వరుం

డనుపమసత్త్వశాలి మృగయారతిఁ గాననభూమి కేఁగి కాం

చనరసలిప్తపుంఖశరసంహతిఁ గ్రూరమృగాళిఁ గూల్చుచున్.

	క.	
తురగజవంబున మృగములఁ

బొరగొని తమకమున నలపు పుట్టినయంతన్

కరణముతో నతిదూరము

నరుగ నరుగ నెదుర నొక మహాటవిలోనన్.

	తే.	
అఖిలవిపినంబులకుఁ దన్న యాధిపత్య

మునకుఁ బట్టంబుగట్టినయనువు దోపఁ



	 



	↑ గానగుణ

"https://te.wikisource.org/w/index.php?title=పుట:Bhoojaraajiiyamu.pdf/97&oldid=375826" నుండి వెలికితీశారు

		 ఈ పేజీలో చివరి మార్పు 28 డిసెంబరు 2021న 05:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

